
 

QAASUITSUP KOMMUNIA 
 

 

 

1 
 

Qaasuitsup Kommuniani meeqqat inuusuttullu pillugit 

politikki 

Meeqqat inuusuttullu pillugit politikki FN-ip meeqqat pillugit isumaqatingiissutaa 

kiisalu pineqartoq pillugu inatsisit naapertorlugit ingerlanneqarpoq. 

Politikkip siunertaraa meeqqat inuusuttullu 18-it tikillugit ukiullit qanoq 

tunuliaqutaqarnerat apeqqutaatinnagu qanorlu isumaqarnerat apeqqutaatinnagu 

ataatsimoortumik suliniuteqarneq. 

 

FN’ip meeqqat pillugit isumaqatigiissutaa 

Meeqqat pillugit isumaqatigiissut atuuppoq meeqqanut tamanut 18-it inorlugit 

ukiulinnut, nunarsuarmit suminngaanneernerat apeqqutaatinnagu 

Meeqqat pillugit isumaqatigiissutip aallaavigaa meeqqap pitsaanerpaamik 

pineqarnissaa qulakkeerumallugu:  

 Meeqqat tunngaviusumik pisinnaatitaanerat – ass. nerisassaqarneq, 

peqqissuseq aammalu najugassaqarneq 

 Meeqqat ineriartornissaminnut pisinnaatitaanerat – ass. atuartitaaneq, 

sunngiffeqarsinnaaneq, pinnguarsinnaaneq aammalu paasissutissanik 

tuniorarneqarnissaq 

 Meeqqat illersorneqarnissaminnut pisinnaatitaanerat – ass. sorsunnernut, 

persuttaanermut, atornerlugaanermut atornerlugaallunilu sulisinneqarnermut 

 Meeqqat aalajangeeqataasarnissaminnut pisinnaatitaanerat – soorlu ass. 

Sunniuteqarsinnaaneq, peqataasinnaaneq aammalu qanorluunniit 

oqaaseqarsinnaatitaaneq  

Qaasuitsup Kommuniani pingaartitat sisamat 

Meeqqat inuusuttullu pillugit politikkip pingaartitat sisamat aallaavigalugit 

ingerlanneqarpoq, pineqartoq pillugu suliniarneq tamakkerlugu naleqqatut 

aallaavigineqarluni: 

Ataatsimoorneq  

Kikkut tamat inissaqartinneqarnerat       

Ilinniartitaaneq 

Qanilaassuseq 

 

Siunertaq 

Meeqqanut inuusuttunullu politikki kommunimi meeqqat inuusuttullu 

sullinneqarnerat tamakkiisoq eqqarsaatigalugu sinaakkutassiivoq sullissisut, 

paaqqutarinnittarfiit kiisalu ingerlatsiviit akimorlugit ingerlanneqarneranni. 

Politikkip nassuiarsimavaa, kommuni qanoq qulakkerinnissasoq meeqqat inuusuttullu 

inuuneranni ataqatigiissumik inuuneqarnissaannik, apeqqutaatinnagu qanoq 

nukissaqartigineq aammalu ilaqutariissutsikkut, inuttut inissisimaffik kulturikkullu 

aallaavigisat apeqqutaatinnagit. 

 

Meeqqat inuusuttullu pillugit politikki 

 Meeqqat inuusuttullu inuunerannut qanoq imaqarnissaanut 

pitsaassuunissaanullu sunniuteqassaaq 

 Meeqqat inuusuttullu pitsaanngitsup tungaanut ulorianartorsiortut ilaqutaat 

ilanngullugit suliniutaasartut nukittorsassallugit  

 Tapersersuissaaq sullissisunut, ulluunerani – sunngiffimmilu neqeroorutini, 

atuarfiit, PPR, inunnik isumaginninnermi sulisut, kiisalu timersornikkut 

kulturikkullu peqatigiiffiit, meeqqat inuusuttullu nalinginnaasumik immikkullu 

ittumik pisariaqartitaat naapertorlugit spinngisamik pitsaanerpaamik 

isumassorneqarnissaat eqqarsaatigalugu 

 Ataatsimuussutsimik paasinninnerup siuarsaaviginissaa takorluukkanik 

paasinninneq, politikkikkut anguniakkat, ulluinnarnilu iliuuserisartakkat 

siuarsaaviginissaat  

 Atugassaqartitsissalluni ineriartornermut, ilinniartitaanermut, 

ilinniagaqarnermi kiisalu susassaqartitsiniarnermi 

 Asannissuseqarnermut, toqqissisimanermut kiisalu paaqqutarinninnermut 

akisussaaffiup ersarissarnissaa 

 

Ineriartornermi, ilinniartitaanermi inooqataanermilu toqqammavissat 

 Ilaqutariit meeqqat inuusuttullu inooqataanerannut ineriartornerannullu 

toqqammaviuvoq  

 Meeqqat inuusuttullu pisariaqartippaat inersimasut akisussaassusillit, 

ineriartorneranni tapersersuisinnaasut kaammattuisinnaasullu, peqqissutsikkut, 

inooqataanikkut kiisalu nammineersinnaassutsikkut 

 Meeqqat inuusuttullu pisinnaatitaaffigaat nammineq inuunerisartik pillugu 

aalajangeeqataasinnaaneq sunniuteqarsinnaanerlu, kiisalu avatangiisit 

toqqissisimanartut ersarissunillu sinaakkutassaqartitaaneq 

 Meeqqat inuusuttullu piginnaasaat ineriartornerannut ilinniagaqarnerannullu 

aallaaviupput  

 Meeqqat inuusuttullu assigiinngissusaat nukiuvoq, tapersersugassaq  

 Suleqatigiissutigineqarpoq meeqqat inuusuttullu ineriartornerminni 

atugassarititaasut ikaarsaariarneranni pitsaasumik ingerlatsinissaq 

siunertaralugu, anguniarneqarporlu ataqatigiissumik tamakkiisumillu meeqqap 

inuunerani angerlarsimaffimmini inuiaqatigiillu neqeroorutaani 

ataqatigiissumik atugassartitaanissaa 

 

Imminut naleqartinnermut, ataatsimuussusermut peqqissumillu 

inooriaaseqarnermut toqqammavissat 

 Meeqqat inuusuttullu imminut tatigissusermik peqqissumillu 

inooriaaseqarnissamut kaammattorneqassapput 

 Meeqqat inuusuttullu itisuumik eqqarsaasersorsinnnaassutsimikkut, inuttut 

inooqataanermikkut, nammineq pilersitsisinnaasutsimikkut timikkullu 

pisinnaassutsimikkut unammillerneqassapput kaammattorneqarlutillu 

 Meeqqat inuusuttullu ataatsimut inooqatigiinnermut ilaanerat imminnullu 

akisussaaffimmik kivitseqatigiinnissaat nukittorsarneqassapput 

 Meeqqat inuusuttullu inuiaqatigiit kikkut tamat oqartussaaqataanerannik 

ingerlatsisunut nukittorsaataapput, nammineq inuunerminnut 

tunngassuteqartunut sunniuteqataanermikkuttaaq 

 Meeqqat inuusuttullu pisunut ilinniartitsinermilu tamatigoortumik 

ineriartornermut, ilinniarnermut peqqissumillu inooriaaseqarnermut 

peqataatinneqassapput 

 Piumasaqaateqartoqassaaq meeqqat inuusuttullu ataasiakkaat nukii 

piginnaasamikkullu aallaavigisaat naapertorlugit 

 Ineriartorusussusermut ilinniagaqarusussutsimillu piumassusermik 

pilersitsisoqasssaaq 

Kulturikkut avatangiisitigullu toqqammavissat 

Meeqqat inuusuttullu assigiinngissutsip tamatigoortuussitsillu akuersaarlugulu 

inissaqartinnissaa ilinniassavaat: 

 Misigalugu assigiinngitsorpassuarnik nassaarsiullaqqissuseqarneq kiisalu 

eqqumiitsuliornikkut saqqummiussaqarsinnaaneq saqqummiussinissamullu 

kaammattorneqarnikkut 

 Misigalugu kulturikkut aallaavik tunngavigalugu toqqissisimassuseq, 

tamatumunngalu ilagitillugu ammasuunerup ineriartortinneqarnissaa 

aammattaaq ammasuunissaq, kikkulluunnit kulturikkut allaanerusumik 

aallaavillit eqqarsaatigalugit 

 Kulturikkut pinngorartitsinermi piujuartitsinermilu kommunimi peqataanissaq 

 Ataqqinnissutsimik takutitsineq assigiinngissutsimik paasinninneq 

assigiinngissutsillu nukittoqutaaneranik paasinninneq 

 Eqqiluitsumik nungusaataanngitsumillut avatangiisit pillugit 

akisussaassusermik tigusineq kiisalu pinngortitap inummut pingaarutaa inuullu 

pinngortitamik isumalluuteqarnera misigalugu inooqataaneq 

 

Asanninnermut, toqqissisimanermut kiisalu isumassorneqarnermut 

tunngavissarititaasut 

 Meeqqamut kiisalu inuusuttumut asanninnermik aamma toqqissisimasumik 

sinaakkutinik pilersitsinissamut pilersuisussaatitaasut pingaarnertut 

akisussaaffimmik tigummiaqarput 

 Meeqqat inuusuttullu imaqarluartumik pitsaasumillu inuuneqarnissaannut 

innuttaasut isumassuinissamik ataatsimoorussamik akisussaaffeqarput 

 Meeqqat inuunerissaarnissaasa qulakkeernissaannut pilersuisussaatitaasunik 

suleqateqarneq tunngaviulluinnarpoq 

 Pilersuisussaattitaasut ilinniagassutsikkut ilismasaqarnermik aamma 

ataqqinninnermik pigisaqarluni naapinneqartassapput, meeqqamut 

inuusuttumullu toqqissisimasumik ineriartuutaasumillu pilersitsinissami 

taakkununnga ikorfartuutaasinnaammat 

 Pisortat neqeroorutaat eqqarsaatigalugit meeqqap ulluinnarni 

malinnaatinneqarnissaanni pilersuisussaatitaasut ikorfartorneqassapput, 

taamaalillutik meeqqat inuusuttullu toqqissisimasumik aamma asaneqarnermik 

misigalutik inuuneqarniasamata  

 Meeqqap angerlarsimaffimmi kiisalu pisortat neqeroorutaanni 

inuuneqarneranni ataqatigiissitsineq aamma iluittuussuseq anguniarneqassaaq 

 

Ukiumoortumik periusissat anguniakkanik, iliuusissanik pilersaarutinik kiisalu 

nalilersuinernik imaqartut  

 Innarluutillit pillugit 

 Pinaveersaartitsinermut tunngasut 

 Ulluunerani neqeroorutit pillugit 

 Sunngiffimmi susassaqartitsinermut tunngasut 

 Ilinniartitaanermut tunngasut 

 Kulturimut tunngasut 

 

Malitseqartitsineq 

 Tamakkiisumik politikkikkut anguniagaq ukiut sisamakkaarlugit 

nalillersorneqaqqittarpoq Kommunalbestyrelsimullu qinersisoqareerneri 

tamaasa  

 Suleriutsit ukiumoortumik pineqartut ataatsimiititaliat 

nalunaarusiorfiginerannut ilagitillugu 

Kommunalbestyrelsimit akuersissutigineqarput ulloq 28.05 2015 

 

 

 

______________________            ________________________            ________________________ 

Kristian Broberg           Kristian Jeremiassen                       Ole Dorph 

Siulittaasoq            Siulittaasoq                       Borgmesteri 

KASA ataatsimiititaliaq           Isumaginninnermi ataatsimiititaliaq  Qaasuitsup Kommunia 

